Ársskýrsla VHD fyrir árið 2004
Á árinu 2004 hélt VHD þrjú veiðipróf, eitt að vori hin að hausti. Vorprófið héldum við sunnan heiða, um haustið fórum við í Áfangafell og eitt aukapróf héldum við í Skálafelli. 
Veiðipróf og dómarar: 
Tveir íslenskir dómaranemar þreyttu skriflegt og verklegt próf 18. – 20. nóvember og luku þeir þar með tveggja ára námi sínu, báðir stóðust prófin með prýði. Ferdinand Hansen og Guðjón Arinbjarnarson fengu til liðs við sig gamalkunnan ref frá Noregi Per Nymark til að taka dómaranemana út.
Við fengum góða gesti, sex Norðmenn komu til landsins, Erik Slommerud dæmdi DESÍ próf með Ferdinand Hansen UF, OF og KF.
Per Hallas og Kristan Aspeslån dæmdu ÍRSK prófið um vorið UF, OF og KF .
Um haustið komu Tore Kallekleiv og Olav Schröder og dæmdu Áfangafellsprófið UF, OF og KF.
Haustpróf DESÍ dæmdu Ferdinand Hansen og Per Nymark OF og KF. 
Guðjón Arinbjarnarson dæmdi tvö vorpróf UF og OF.

Ferdinand Hansen dæmdi alhliðapróf síðsumars.
Pétur Alan Guðmundsson og Sigurður Ben. þreyttu svo frumraun sína um haustið í prófi sem var haldið í Skálafelli í OF.
Stjórn VHD varð fyrir miklum vonbrigðum með þátttöku í alhliða prófi og ákvað að setja ekki upp alhliðapróf á þessu ári. 
Námskeið fyrir standandi fuglahunda :
Engin námskeið voru haldin fyrir standandi fuglahunda á árinu og er það miður.
Það verða haldin námskeið í ár, sá sem hér talar ásamt Albert Steingrímssyni ætla að byrja námskeið í Fasa 1 eftir 2 - 3 vikur. Haldinn var kynningarfundur um deildina, veiðipróf og námskeiðin okkar. Eingöngu nýir einstaklingar í sportinu mættu og kviknaði þar neisti sem við ætlum að hlúa að. 
Veiðimeistarar: 
Vorsteh hundurinn Dímon og Pointer tíkin Donna eru orðnir veiðihundameistarar, til hamingju Jón Garðar og Ásgeir Heiðar .
Stigahæsti hundur 2004 :
Vorsteh hundurinn Dímon varð hlutskarpastur á seinasta ári með 24 stig, næstu hundar á eftir voru með 15 stig. Ég vil biðja eiganda Dímons að standa upp og taka á móti verðlaunum, farandbikar og verðlaunaskildi, til hamingju Jón Garðar.
Sólheimakot:
Við höfum haft opið í kotinu á sunnudögum, misjafnlega hefur verið mætt .
Á fyrsta opna húsinu fjölluðum við meðal annars um dagskrá VHD, fáir mættu en ágæt umræða var.
Sú umræða sem við hófum fyrir nokkrum árum varðandi sameiningu hunda í tegundahópi 7 í eina deild er aftur komin af stað, stjórn VHD hefur farið yfir reglur og er að bíða eftir nýjum deildarreglum frá HRFI til að samlesa yfir. 
Netið:
Vilhjálmur Ólafsson hefur verið með heimasíðu VHD seinasta árið og er síðan orðin mjög góð. Ábendingar um heimasíðuna eru vel þegnar, þetta er okkar miðill og verður aldrei meiri eða betri en við viljum. 
Stjórn VHD:
Núna er ljóst að kjósa þarf um nokkra stjórnarmenn og formann. Sigmundur hefur ákveðið að draga sig í hlé að svo stöddu vegna anna og Bergþór sagði af sér. Ég hef ákveðið að gefa ekki kost á mér aftur. Ég hef verið í stjórn VHD í 9 ár og tel ég að það sé nóg í bili, ég hef átt gott og ánægjulegt samstarf við fjölda manna sem setið hafa í stjórn með mér og verið í VHD. Vitanlega hafa skipst á skin og skúrir þennan tæpa áratug annað væri furðulegt, það er ekki venjan að það sé lognmolla nálægt hundafólki 

